
<<10>> նոյեմբեր 2017 թվական              



          N 144-Ա
ք. Ստեփանակերտ
ԱՐՑԱԽԻ ՀԱՆՐԱՊԵՏՈՒԹՅԱՆ ԶԲԱՂՎԱԾՈՒԹՅԱՆ ԿԱՐԳԱՎՈՐՄԱՆ
 2018 ԹՎԱԿԱՆԻ ՊԵՏԱԿԱՆ ԾՐԱԳՐԻՆ ԵՎ ԾՐԱԳՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ՑԱՆԿԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
Հիմք ընդունելով <<Զբաղվածության մասին>> Լեռնային Ղարաբաղի Հանրապետության օրենքի 10-15-րդ հոդվածները՝ Արցախի Հանրապետության կառավարությունը ո ր ո շ ու մ է. 
1. Հավանություն տալ Արցախի Հանրապետության զբաղվածության կարգավորման 2018 թվականի պետական ծրագրին և ծրագրով նախատեսված  միջոցառումների ցանկին` համաձայն N 1 և N 2 հավելվածների, և այն սահմանված կարգով Արցախի Հանրապետության 2018 թվականի պետական բյուջեի նախագծի կազմում ներկայացնել Արցախի Հանրապետության Ազգային ժողով:
2.   Սույն որոշումն ուժի մեջ է մտնում հաստատման պահից:

<<Հաստատում եմ>>
ԱՐՑԱԽԻ ՀԱՆՐԱՊԵՏՈՒԹՅԱՆ

ՆԱԽԱԳԱՀ                                                   
                Բ. ՍԱՀԱԿՅԱՆ
Հավելված N 1
Արցախի Հանրապետության 

կառավարության 2017 թվականի
 նոյեմբերի 10-ի N 144-Ա որոշման                                 

ԱՐՑԱԽԻ ՀԱՆՐԱՊԵՏՈՒԹՅԱՆ ԶԲԱՂՎԱԾՈՒԹՅԱՆ
 ԿԱՐԳԱՎՈՐՄԱՆ 2018 ԹՎԱԿԱՆԻ ՊԵՏԱԿԱՆ ԾՐԱԳԻՐԸ
                                                               I. ՆԵՐԱԾՈՒԹՅՈՒՆ
1. Զբաղվածության կարգավորման ամենամյա պետական ծրագիրը (այսուհետ` Պետական ծրագիր) մշակվել է <<Զբաղվածության մասին>> Արցախի Հանրապետության օրենքի 10-15-րդ հոդվածներին համապատասխան:

II. ՊԵՏԱԿԱՆ ԾՐԱԳՐԻ ՆՊԱՏԱԿԸ
2. Պետական ծրագրի նպատակը բնակչության զբաղվածության ապահովման համար պայմանների ստեղծումն է, որն ուղղված է աշխա​տաշուկայի լարվածությունը մեղմելուն, զբաղվածության ակտիվ ծրագրերի միջոցով աշխատաշուկայում անմրցունակ անձանց` ըստ առաջնահերթությունների զբաղվածության և ինքնազբաղվածության խթանմանը, աշխատանք փնտրողների՝ հատկապես, հաշմանդամություն ունեցող անձանց, երիտասարդների զբաղվածության մակարդակի բարձրացմանը, գործատուների կողմից ներկայացված թափուր աշխատատեղերը որակյալ մասնագետներով համալրելուն ու աշխատաշուկայում անմրցունակ ճանաչված գործազուրկների արդյունավետ զբաղվածության ապահովմանը:

III. ԻՐԱՎԻՃԱԿԻ ՆԿԱՐԱԳՐՈՒԹՅՈՒՆԸ

3. Արցախի Հանրապետության ազգային վիճակագրական ծառայության տվյալներով 2008-2016 թվականների  հանրապետության զբաղվածության ոլորտի հիմնական ցուցանիշների փոփոխությունները բերված են աղյուսակ 1-ում:

4. 2008-2016 թվականների ընթացքում զբաղված բնակչության թվաքանակը աճել է 3 143-ով, տարեկան միջին աճը կազմել է 393 մարդ: Զբաղվածների թվաքանակի ամենամեծ աճը դիտվել է 2015 թվականի ընթացքում:
5. Տնտեսապես ակտիվ բնակչության թվաքանակը 2008-2016 թվականների միջակայքում աճել է 1 047-ով, տարեկան փոփոխության միջին աճը կազմել է 131 մարդ:

6.  Արցախի Հանրապետության աշխատանքի, սոցիալական հարցերի և վերաբնակեցման նախարարության աշխատանքի և զբաղվածության գործակալությունում (այսուհետ՝ գործակալություն) 2016 թվականին հաշվառված գործազուրկների թվաքանակը 2008 թվականի նկատմամբ նվազել է 2 096-ով: Ամենամեծ ցուցանիշն արձանագրվել է 2009 թվականին՝ կազմելով 3 531 գործազուրկ: 
Աղյուսակ 1. 2008-2016 թվականների Արցախի Հանրապետության զբաղվածության ոլորտի հիմնական ցուցանիշների փոփոխությունները
	

	2008թ.
	2009թ.
	2010թ.
	2011թ.
	2012թ.
	2013թ.
	2014թ.
	2015թ.
	2016թ.

	Զբաղվածների թվաքանակը
	58 503
	58 792
	58 027
	60 064
	60 865
	60 978
	60 053
	62 194
	61646

	Տնտեսապես ակտիվ բնակչության թվաքանակը
	61 967
	62 323
	61 473
	63 377
	63 780
	63 545
	61 587
	63 426
	63014

	Գործազուրկների  թվաքանակը
	3 464
	3 531
	3 445
	3 313
	2 915
	2 567
	1 534
	1 232
	1 368

	Գործազրկության  մակարդակը (%)
	5.6
	5.7
	5.6
	5.2
	4.6
	4.0
	2.5
	1.9
	2.2


7.  Գործազուրկների  թվաքանակի բաշխումն ըստ սեռի և կրթական մակարդակի բերված են գծապատկերներ 1-ում և 2-ում:

       Գծապատկեր 1. Գործազուրկների թվաքանակը և բաշխումն ըստ սեռի  
Գծապատկեր 1-ից երևում է, որ 2016 թվականին գործակալությունում հաշվառված 1 368 գործազուրկներից 1 254-ը կանայք են, որոնք կազմում են գործակալությունում հաշվառված գործազուրկների թվաքանակի 91.6 տոկոսը: Գործազուրկների  թվաքանակում կանանց բարձր ցուցանիշը պայմանավորված է գյուղատնտեսության, թեթև արդյունաբերության և տնտեսության այլ ճյուղերում կանանց համար ոչ բավարար աշխատատեղերի առկայությամբ:

    Գծապատկեր 2. Գործազուրկների կրթական  մակարդակը
Գծապատկեր 2-ից երևում է, որ 2008-2016 թվականների ընթացքում ընդհանուր միջնակարգ կրթություն ունեցող գործազուրկների թվաքանակը գերազանցում է ինչպես միջին մասնագիտական, այնպես էլ բարձրագույն և թերի միջնակարգ կրթություն ունեցող գործազուրկների թվաքանակը երկու և ավելի անգամ: 
8. 2008-2016 թվականների Արցախի Հանրապետության բնակչության և գործակալությունում հաշվառված գործազուրկների թվաքանակները՝ ըստ տարիքային խմբերի, բերված են աղյուսակ 2-ում:
Աղյուսակ 2.
	
	2008թ.
	2009թ.
	2010թ.
	2011թ.
	2012թ.
	2013թ.
	2014թ.
	2015թ.
	2016թ.

	Բնակչության թվաքանակը
	139859
	141399
	143574
	142648
	146639
	148140
	148917
	145053
	146134

	18-30 տարիքային խմբի բնակչության թվաքանակը
	30668
	31000
	31509
	31741
	32156
	32483
	32653
	27512
	27580

	18-30 տարիքային խմբի գործակալությունում հաշվառված գործազուրկների թվաքանակը
	1851
	1820
	1455
	1079
	1030
	640
	637
	382
	442

	30-50 տարիքային խմբի բնակչության թվաքանակը
	34901
	35288
	35827
	36123
	36595
	36967
	37161
	36536
	37440

	30-50 տարիքային խմբի գործակալությունում հաշվառված գործազուրկների թվաքանակը
	1311
	1375
	1657
	1663
	1469
	1713
	654
	655
	732

	50-63 տարիքային խմբի բնակչության թվաքանակը
	13914
	14068
	14284
	14401
	14589
	14738
	14815
	20954
	22035

	50-63 տարիքային խմբի գործակալությունում հաշվառված գործազուրկների թվաքանակը
	302
	336
	333
	563
	416
	214
	243
	195
	194


Գործակալությունում հաշվառված գործազուրկների բաշխվածությունը, ըստ տարիքային խմբերի, արտահայտված տոկոսներով  բերված է գծապատկեր 3-ում:

  Գծապատկեր 3.

2008-2016 թվականներին և 2017 թվականի հունվար-սեպտեմբեր ամիսներին գործակալությունում հաշվառված և գործակալության միջնորդությամբ աշխատանքի տեղավորված աշխատանք փնտրող անձանց և գործազուրկների տվյալները, աշխատանքի տեղավորված աշխատանք փնտրող անձանց և գործազուրկների թվաքանակի հարաբերակցությունը աշխատանք փնտրող անձանց և գործազուրկների թվաքանակի նկատմամբ բերված են աղյուսակ 3-ում:

 Աղյուսակ 3.  
	
	2008թ.
	2009թ.
	2010թ.
	2011թ.
	2012թ.
	2013թ.
	2014թ.
	2015թ.
	2016թ.
	01.01.2017թ.-30.09.2017թ.

	  Աշխատանք փնտրող անձանց և

գործազուրկների թվաքանակը
	3690
	3751
	3627
	3503
	3152
	2861
	1679
	1259
	1403
	1421

	Աշխատանքի տեղավորված աշխատանք փնտրող անձանց և գործազուրկների թվաքանակը
	180
	165
	133
	135
	201
	189
	139
	124
	156
	80

	Աշխատանքի տեղավորված աշխատանք փնտրող անձանց և գործազուրկների թվաքանակի  հարաբերակցությունը աշխատանք փնտրող անձանց և գործազուրկների թվաքանակին (%)
	4.9
	4.4
	3.7
	3.9
	6.4
	6.6
	8.3
	9.8
	11.1
	5.6



9.  Լեռնային Ղարաբաղի Հանրապետության կառավարության 2014 թվականի հոկտեմբերի 14-ի <<Զբաղվածության մասին>> Լեռնային Ղարաբաղի Հանրապետության օրենքի կիրարկումն ապահովող իրավական ակտեր սահմանելու և Լեռնային Ղարաբաղի Հանրապետության կառավարության մի շարք որոշումներ ուժը կորցրած ճանաչելու մասին>> N 663-Ն որոշմամբ սահմանված գործատուների հետ համագործակցության կարգի, գործատուների մոտ առկա թափուր և նոր ստեղծվող աշխատատեղերի, աշխատատեղերի հնարավոր կրճատումների մասին տեղեկությունների տրամադրման ձևի ու եղանակի  շրջանակներում 2017 թվականի հունվար-սեպտեմբեր ամիսներին գործակալությունը համագործակցել է 700 գործատուների հետ, 
որի արդյունքում ստացվել են տվյալներ 181 թափուր աշխատատեղերի մասով: Գործակալությունում հաշվառված աշխատանք փնտրող անձինք, աշխատանքի տեղավորման նպատակով, հաշվետու ժամանակաշրջանում ուղեգրվել են համապատասխան գործատուների մոտ, ինչի արդյունքում գործակալության միջնորդությամբ աշխատանքի են տեղավորել 80 աշխատանք փնտրող անձ, որոնցից վեց հոգի՝ իրականացված ակտիվ ծրագրերի շրջանակներում:
10. <<Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում>> ծրագրից օգտվել է աշխատաշուկայում անմրցունակ մեկ անձ:
11. <<Ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրում>> ծրագրից  օգտվել են առաջին անգամ աշխատաշուկա մուտք գործող չորս գործազուրկներ:
12. <<Աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի և հաշմանդամություն ունեցող անձին ուղեկցողի համար աշխատավարձի փոխհատուցման տրամադրում>> ծրագրից օգտվել է աշխատաշուկայում անմրցունակ մեկ անձ:
13. <<Գործազուրկների և աշխատանքից ազատման ռիսկ ունեցող աշխատանք փնտրող անձանց մասնագիտական ուսուցման կազմակերպում>> ծրագրով մասնագիտական ուսուցում է կազմակերպվել 32 գործազուրկների համար:
14. Գործատուների և աշխատանք փնտրող անձանց անմիջական հաղորդակցման միջոցով գործատուների մոտ առկա թափուր աշխատատեղերը համալրելու և աշխատանք փնտրող անձանց զբաղվածությունն ապահովելու նպատակով մինչև 2017 թվականի ավարտը կկազմակերպվի աշխատանքի տոնավաճառ, որին ակնկալվում է ապահովել Արցախի Հանրապետության Ստեփանակերտ քաղաքից և շրջաններից գործատուների մասնակցությունը:
15. Արցախի Հանրապետության տարածքում հաշվառված և գործունեություն իրականացնող թվով 423 գործատուների շրջանում իրականացվել է <<ԼՂՀ գործատուների հիմնախնդիրների վերհանում և լուծումների առաջադրում>> թեմայով հետազոտություն, որի նպատակը, ըստ տնտեսության ճյուղերի, աշխատուժի պահանջարկի գնահատումն ու առաջիկա երեք տարիների ընթացքում նոր ստեղծվող աշխատատեղերի կանխատեսումն էր: Հետազոտությանը ընդգրկվել են տնտեսության տարբեր ոլորտների 423 կազմակերպություններ` 357-քաղաքային, 66-ը գյուղական համայնքներից: Հետազոտության արդյունքներով կարևորվել են տնտեսության աշխուժացմանն ուղղված միջոցառումները՝ մասնավորապես, նոր աշխատատեղերի ստեղծումը, փոքր բիզնեսի զարգացումը: Կարևորվել է նաև գործակալության և գործատուների միջև փոխշահավետ համագործակցության ընդլայնման անհրաժեշտությունը, որն իրականացնելու համար անհրաժեշտ պայման պետք է դիտել <<Ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրում>> և <<Գործազուրկների և աշխատանքից ազատման ռիսկ ունեցող աշխատանք փնտրող անձանց մասնագիտական ուսուցման կազմակերպում>> ծրագրերը, ինչպես նաև գործակալության կողմից գործատուներին համակարգված խորհրդատվության տրամադրումը, նրանց իրազեկմանն ուղղված միջոցառումների իրականացման ակտիվացումը:
IV. ԶԲԱՂՎԱԾՈՒԹՅԱՆ ՊԵՏԱԿԱՆ ԿԱՐԳԱՎՈՐՄԱՆ ՀԻՄՆԱԽՆԴԻՐՆԵՐԸ

16. Հաշվի առնելով Պետական ծրագրում բերված զբաղվածության իրավիճակային վերլուծության ամփոփ արդյունքները՝ 2018 թվականին զբաղվածության պետական կարգավորման ոլորտի համար առանձնացվում են հետևյալ հիմնախնդիրները.
1) Արցախի Հանրապետության աշխատաշուկայում աշխատուժի առաջարկի և պահանջարկի անհամապատասխանությունը.
2) աշխատուժի կողմից պահանջվող հարմար աշխատանքի սակավությունը.

3) աշխատաշուկայում անմրցունակ անձանց զբաղվածության ապահովումը.

4) առաջին անգամ աշխատաշուկա մուտք գործող երիտասարդների աշխատանքի տեղավորումը:
V. 2018 ԹՎԱԿԱՆԻ ԶԲԱՂՎԱԾՈՒԹՅԱՆ ՊԵՏԱԿԱՆ ԾՐԱԳՐԵՐԸ

17.  2018 թվականի զբաղվածության պետական ծրագրերն են.
1) աշխատաշուկայի հետազոտման աշխատանքների կազմակերպում.
2) գործազուրկների և աշխատանքից ազատման ռիսկ ունեցող աշխատանք փնտրող անձանց մասնագիտական ուսուցման կազմակերպում.
3) աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի և հաշմանդամություն ունեցող անձին ուղեկցողի համար աշխատավարձի փոխհատուցման տրամադրում.
4) ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրում.
5) աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում.
6) աշխատանքի տոնավաճառի կազմակերպում.

7) վարձատրվող հասարակական աշխատանքների կազմակերպում:
18. Պետական ծրագրի իրականացման արդյունքում ակնկալվում է.  
1) զբաղվածության պետական ծրագրերում ներառվող անձանց թվաքանակի աճ. 

2) հաշմանդամություն ունեցող անձանց աշխատանքի տեղավորման դեպքերի աճ.
3) գործատուներից ստացված և հավաքագրված չկրկնվող թափուր աշխատատեղերի թվի աճ.
4) գործակալության  հետ համագործակցող գործատուների թվի աճ:

ԱՐՑԱԽԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ԱՇԽԱՏԱԿԱԶՄԻ 
ԿԱՌԱՎԱՐՈՒԹՅԱՆԳՈՐԾԵՐԻ ԿԱՌԱՎԱՐՉՈՒԹՅԱՆ
 ՊԵՏ-ԱՇԽԱՏԱԿԱԶՄԻ ՂԵԿԱՎԱՐԻ ԱՌԱՋԻՆ ՏԵՂԱԿԱԼ
                              


                    Ա. ԼԱԶԱՐՅԱՆ
Հավելված N 2
Արցախի Հանրապետության
կառավարության 2017 թվականի
նոյեմբերի 10-ի N 144-Ա որոշման                                 

ՑԱՆԿ
ԱՐՑԱԽԻ ՀԱՆՐԱՊԵՏՈՒԹՅԱՆ ԶԲԱՂՎԱԾՈՒԹՅԱՆ ԿԱՐԳԱՎՈՐՄԱՆ 2018 ԹՎԱԿԱՆԻ
 ՊԵՏԱԿԱՆ ԾՐԱԳՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ
	Հ/Հ
	Միջոցառման անվանումը
	Ակնկալվող արդյունքները
	Ֆինանսավորման աղբյուրը

	1.


	Աշխատանք փնտրող անձանց խորհրդատվության տրամադրում
	Տարվա ընթացքում աշխատանք փնտրող անձանց տրամադրել խորհրդատվություն:
Ըստ անհրաժեշտության աշխատանք փնտրող անձանց հաշվառել Արցախի Հանրապետության աշխատանքի, սոցիալական հարցերի և վերաբնակեցման նախարարության աշխատանքի և զբաղվածության գործակալությունում:
	ֆինանսավորում չի պահանջում

	2.


	Աշխատանք փնտրող անձանց աշխատանքի տեղավորման միջնորդություն
	Իրականացնել աշխատանք փնտրող անձանց աշխատանքի տեղավորման միջնորդություն:
	ֆինանսավորում չի պահանջում

	3.
	Ծրագրերի արդյունավետության մոնիթորինգ և գնահատում, տեղեկատվական բազաների տվյալների համադրում
	Զբաղվածության ծրագրերի նպատակայնության և հասցեականության բարձրացում:
	ֆինանսավորում չի պահանջում

	4.
	Գործատուների հետ համագործակցություն 

	Գործատուներից հավաքագրել թափուր աշխատատեղերի վերաբերյալ տվյալներ:
	ֆինանսավորում չի պահանջում

	5.
	Զբաղվածության պետական ծրագրերի հանրային իրազեկում
	Զբաղվածության ոլորտում իրականացվող ծրագրերի վերաբերյալ տեղեկատվության պարբերաբար լուսաբանում:
	ֆինանսավորում չի պահանջում

	6.
	Գործազուրկների և աշխատանքից ազատման ռիսկ ունեցող աշխատանք փնտրող անձանց մասնագիտական ուսուցման կազմակերպում 

	Կազմակերպել գործազուրկների, աշխատանքից ազատման ռիսկ ունեցող աշխատանք փնտրող անձանց մասնագիտական ուսուցում:

	Արցախի Հանրապետության պետական բյուջե

	7.
	Աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի և հաշմանդամություն ունեցող անձին ուղեկցողի համար աշխատավարձի փոխհատուցման տրամադրում
	Տրամադրել աշխատաշուկայում անմրցունակ անձանց աշխատանքի ընդունելու դեպքում գործատուին աշխատավարձի մասնակի և հաշմանդամություն ունեցող անձանց ուղեկցողի համար աշխատավարձի փոխհատուցում:
	Արցախի Հանրապետության պետական բյուջե

	8.
	Ձեռք բերած մասնագիտությամբ մասնագիտական աշխատանքային փորձ ձեռք բերելու համար գործազուրկներին աջակցության տրամադրում

	Կազմակերպել ձեռք բերած մասնագիտությամբ առաջին անգամ աշխատաշուկա մուտք գործող գործազուրկների՝ գործատուի մոտ մասնագիտական աշխատանքային փորձի ձեռք բերումը:
	Արցախի Հանրապետության պետական բյուջե

	9.
	Աշխատանքի տոնավաճառի կազմակերպում
	Կազմակերպել  աշխատանքի տոնավաճառ:
	Արցախի Հանրապետության պետական բյուջե

	10.
	Աշխատաշուկայում անմրցունակ անձանց աշխատանքի տեղավորման դեպքում գործատուին միանվագ փոխհատուցման տրամադրում 


	Կազմակերպել աշխատաշուկայում անմրցունակ անձանց աշխատանքային ունակությունների և կարողությունների ձեռքբերման համար միանվագ փոխհատուցում գործատուին, ինչպես նաև հաշմանդամություն ունեցող գործազուրկների աշխատատեղի հարմարեցման համար միանվագ փոխհատուցումը:
	Արցախի Հանրապետության պետական բյուջե

	11.
	Վարձատրվող հասարակական աշխատանքների կազմակերպում
	Գյուղական համայնքներում ժամանակավոր զբաղվածության խթանում:
	Արցախի Հանրապետության պետական բյուջե

	12.
	Աշխատաշուկայի հետազոտման աշխատանքների կազմակերպում


	Աշխատաշուկայի հետազոտության իրականացում:


	Արցախի Հանրապետության պետական բյուջե


ԱՐՑԱԽԻ ՀԱՆՐԱՊԵՏՈՒԹՅԱՆ ՆԱԽԱԳԱՀԻ ԱՇԽԱՏԱԿԱԶՄԻ 
ԿԱՌԱՎԱՐՈՒԹՅԱՆ ԳՈՐԾԵՐԻ ԿԱՌԱՎԱՐՉՈՒԹՅԱՆ
 ՊԵՏ-ԱՇԽԱՏԱԿԱԶՄԻ ՂԵԿԱՎԱՐԻ ԱՌԱՋԻՆ ՏԵՂԱԿԱԼ
           


                    Ա. ԼԱԶԱՐՅԱՆ
